REPUBLIKA E SHQIPERISE

KOMISIONERI PER TE DREJTEN E INFORMIMIT DHE MBROJTJEN E TE
DHENAVE PERSONALE

DREJTORIA E PERGJITHSHME PER TE DREJTEN E INFORMIMIT
DREJTORIA E VLERESIMIT TE ANKESAVE

Nr.1845/6 Prot Tirané, mé 23.12.2022
VENDIM

Nr.63, daté 23.12.2022
PER
URDHERIMIN E AUTORITETIT PUBLIK

Né mbéshtetje t€ nenit 23 t€ Kushtetutés s¢ Republikés s€¢ Shqipérisé, pikés 3 dhe 5 té
nenit 24, t€ ligjit nr. 119/2014 “Pér té drejtén e informimit”, shkronjés a) t€ nenit 31/1 t&
ligjit nr. 9887 daté 10.03.2008 “Pér mbrojtjen e t€ dhénave personale” i ndryshuar,

KONSTATOVA SE:

Ankuesja, znj. (né vijim “ankuesja”) ka depozituar prané Zyrés s€ Komisionerit
pér t€ Drejtén e Informimit dhe Mbrojtjen e té€ Dhénave Personale (né vijim
“Komisioneri”) ankesat nr. 1836 Prot., dhe nr. 1845 Prot., daté 26.10.2022, me objekt
“Ankim ndaj refuzimit pér dhénie informacioni dhe kopje té dokumenteve zyrtare”, kundér
Autoritetit Publik/Ministria e Drejtésisé€ (n€ vijim “Autoriteti Publik”).

Né pérputhje me shkronjén “¢” t€ nenit 65 té ligjit nr. 44/2015 “Kodi 1 Procedurave
Administrative 1 Republikés s€ Shqipéris€”, duke gené se ankesat lidhen me té njéjtat
fakte, bazé ligjore dhe i drejtohen té njéjtit Autoritet Publik, Komisioneri ¢gmon trajtimin
e tyre né nj€ vendim té vetém.

Ankuesja, népérmjet kérkesés pér informacion daté 04.10.2022, ka kérkuar t’i vendosen
né dispozicion relacionet pérfundimtare t&€ Vendimeve té Késhillit t€ Ministrave té
miratuara gjaté katér - mujorit t€ paré té vitit 2022, me propozim t€ Ministrit t€ Drejtésisé,
si vijon:

1. Nr. 54, daté 26.1.2022 “Pér emérimin né detyré té Drejtorit té Pérgjitshém té
Shérbimit té Provés”;

Nr. 94, daté 09.2.2022 “Pér miratimin e rregullave té detajuara pé té dhénat
parésore dhe dytésore, qé regjistrohen né regjistrin elektronik té organizatave
Jjofitimprurése, pér dhénésit e informacionit, ndérveprimin me bazat e tjera té té
dhénave, si dhe pér nivelin e aksesimit pér subjektet e interesuara’;

Nr. 208, daté 06.4.2022 “Pér pércaktimin e kritereve té procedurés pér pérfitimin
e mbrojtjes sé vecanté té garantuar nga shteti pér pérkthyesit zyrtaré dhe
interpretét e gjuhés sé shenjave” ;

Nr. 209, daté 06.4.2022 “Pér miratimin e rregullores sé pérgjithshme té
burgjeve”;

Nr. 280, daté 29.4.2022 “Pér pércaktimin e rregullave dhe kritereve té detajuara
pér kushtet teknike, siguriné, pérshtatshmériné dhe aksesueshmériné nga personat
me aftési té kufizuara, qé duhet té plotésojné ndértesat e institucioneve té
ekzekutimit té vendimeve penale”.

Ndérkohé, népérmjet kérkesés pér informacion daté 10.10.2022, ka kérkuar t’i vendosen
né dispozicion relacionet pérfundimtare t€ Vendimeve té Késhillit t€ Ministrave té

miratuara gjaté periudhés Maj - Shtator 2022, me propozim t€ Ministrit t& Drejtésisé€, si

Nr. 303, daté 11.5.2022 “Pér pércaktimin e kushteve, afateve dhe procedurés pér
ofrimin e shérbimeve nga sekretaria e regjistrit elektronik, népérmjet portalit
‘e-Albania’, kushteve dhe ményrave té pajisjes sé individéve me té drejtat
pérkatése té aksesit elektronik dhe procedurave pér ndryshimin e tyre, kushteve té
sigurisé dhe té ruajtjes sé komunikimeve elektronike, ményrave té vértetimit té
dokumenteve elektronike, té léshuara nga sekretaria e regjistrit elektronik, té
kérkesave e teknologjisé sé zbatueshme pér realizimin e tyre, si dhe procedurave
té njoftimeve publike, té realizuara nga sekretaria e regjistrit elektronik té
organizatave jofitimprurése”;

Nr. 304, daté 11.5.2022 “Pér miratimin e rekomandimeve prioritare né luftén
kundér kriminalitetit, pér vitin 2022 ;

Nr. 305, daté 11.5.2022 “Pér pércaktimin e rregullave té hollésishme pér rastet
dhe ményrén e pérdorimit té arméve, té ndryshme nga armét e zjarrit, si dhe té
pajisjeve kufizuese nga Policia e Burgjeve”;

Nr. 403, daté 09.06.2022 “Pér miratimin e rregullores sé personelit té Policisé sé
Burgjeve”;

Nr. 495, daté 21.7.2022 “Pér riorganizimin e rretheve gjygésore dhe
kompetencave tokésore té gjykatave”;

Nr. 549, daté 29.7.2022 “Pér njé ndryshim né vendimin nr. 260, daté 5.5.2021, té
Késhillit té Ministrave, “Pér miratimin e paraqitjes, formés dhe ndértimit té
gradave té punonjésve té Policisé sé Burgjeve”;

Nr. 550, daté 29.7.2022 “Peér disa ndryshime dhe shtesa né vendimin nr.296, daté
19.5.2021, té Keshillit t¢ Ministrave, “Pér pércaktimin e flamurit, stemés,
uniformés dhe ngjyrés sé shenjave né mjetet e Policisé sé Burgjeve”;

8. Nr. 590, daté 7.9.2022 “Pér ményrén e mbajtjes sé regjistrit gendror té kérkesave
pér vénie né ekzekutim té urdhrave té ekzekutimit dhe ndérveprimit me bazat e
tjera té té dhénave shtetérore”.

Autoriteti Publik, lidhur me kérkesat pér informacion, népérmjet e-mail-it daté
11.10.2022, ka argumentuar se dokumentacioni i kérkuar nuk disponohet prané Ministrisé
s€ Drejtésis€, por prané Késhillit t&€ Ministrave. Né kéto kushte e ka dérguar kérkesén pér
trajtim prané koordinatorit pér té drejtén e informimit né Kryeministri.

Ankuesja, pas pérgjigjes s€ sipércituar, me e-mail-in daté¢ 11.10.2022, ka saktésuar
kérkesat pér informacion duke shpjeguar se: “Informacioni i kérkuar, disponohet nga
Ministria e Drejtésisé, sepse éshté pikérisht ky institucion qé e dérgon relacionin e projekt
VKM-sé¢ né Késhillin e Ministrave (prané Sekretarit té Pérgjithshém té Késhillit té
Ministrave).

Né vijim, Autoriteti Publik me e-mail-in daté 17.10.2022, ka kthyer pérgjigje me
arsyetimin se: “Sipas nenit 17, té ligjit 9000/2003, Ministri i Drejtésisé dhe ¢do anétar
tjetér i Késhillit t¢ Ministrave, éshté i detyruar té respektojé vendimet e marra né
mbledhjen e Késhillit té Ministrave dhe ¢do vierésim, debat apo raportim duhet té mbeten
konfidenciale. Né kété kuptim, mendimi i dhéné nga ¢do anétar i Késhillit t¢ Ministrave
éshté pjesé e pandashme e procesit té shqyrtimit dhe miratimit té projektakteve dhe éshté
baza e diskutimeve, vilerésimeve dhe debateve né mbledhjen e Késhillit t¢ Ministrave.
Gjaté késaj mbledhje ministrat e linjés, si dhe Ministri i Drejtésisé marrin pjesé, shprehen
duke bazuar né mendimin qé kané dhéné paraprakisht mbi projektvendimin gjaté procesit
té hartimit dhe bashkérendimit té projektakteve.

Pra, mendimet qé japin ministrité e linjés pér projektaktin, si dhe shpjegimi qé Ministri i
Drejtésisé jep né relacionin shpjegues té ¢do projektakti normativ, pér marrjen ose jo
parasysh té vérejtieve dhe té mendimeve té ministrive ose té institucioneve té tjera té
interesuara, éshté pjesé e procesit vendimmarrés té Késhillit té Ministrave, i cili nuk mund
té béhet publik pér shkak té kufizimeve té vendosura nga neni 17 i ligjit 9000/2003.

Né pérputhje me kété dispozité, mendimet e dhéna nga ministrité e linjés dhe shpjegimi i
dhéné nga Ministria e Drejtésisé pér marrjen ose jo parasysh té tyre, jané pjesé e
pandashme e detyrimit pér ruajtien e konfidencialitetit té ¢do mbledhje té Késhillit té
Ministrave. Rrjedhimisht, ky detyrim, i lexuar bashkérisht me kufizimet e pércaktuara nga
neni 17 i ligjit nr. 119/2014 “Pér té drejtén e informimit” e pérjashton Ministriné e
Drejtésisé nga detyrimi pér té vendosur né dispozicion relacionet shpjeguese té
projektakteve té paraqitura pér shqyrtim e miratim nga Ministri i Drejtésisé”.

Ndérkohé, ankuesja pas pérgjigjes sé€ sipércituar pretendon se: “...Relacioni éshté njé
dokument zyrtar qé shogéron projekt-VKM-né. Si i tillé, ai mban stemén e institucionit
propozues dhe nénshkrimin e drejtuesit té tij. Mes té tjerash, né té pérfshihen mendimet
dhe vérejtjet institucionale té ministrive dhe institucioneve té interesuara, si edhe
shpjegimet pér marrjen ose jo parasysh té tyre. Ky dokument zyrtar nuk rezulton té jeté
subjekt i ndonjé kufizimi té ndonjé ligji té posagém, pérfshiré kétu edhe ligjin 9000/2003.

Gjithashtu, dokumenti nuk rezulton t’i nénshtrohet asnjérit prej kufizimeve té ligjit pér té
drejtén e informimit.

Kufizimet e nenit 17 té ligjit 9000/2003 parashikojné detyrimin e anétarit té Késhillit té
Ministrave pér besueshméri dhe solidaritet. Sipas késaj dispozite, anétari i Késhillit té
Ministrave duhet té ruajé konfidencialitetin e vierésimeve, debateve apo raportimeve né
mbledhjet e Késhillit t¢ Ministrave. Ky kufizim éshté i lidhur ngushtésisht me genien
anétar i Késhillit té Ministrave dhe mbulon vetém vierésimet, debatet apo raportimet e
shprehura personalisht nga veté anétari apo anétaré té tjeré gjaté mbledhjes sé Késhillit
té Ministrave.

Dokumentet zyrtare u nénshtrohen vetém atyre kufizimeve qé pércaktohen specifikisht né
ligjin pér té drejtén e informimit ose né ligje té tjera té posagme. Kufizimet e lidhura me
personin (qenien anétar i Késhillit t¢é Ministrave) nuk mund té aplikohen me analogji edhe
pér dokumentet institucionale qé mbajné nénshkrimin e tij.

Relacioni pérmban mendime dhe vérejtje me karakter institucional dhe jo personal. Vénia
né dispozicion e dokumentit zyrtar “relacion” nuk cenon né asnjé ményré
konfidencialitetin e mbledhjes sé Késhillit té Ministrave, pasi relacioni nuk pasqyron
vlerésimet, debatet apo raportimet e anétaréve té shprehura gjaté mbledhjes. Ai pasqyron
vetém mendimet dhe vérejtjet institucionale/zyrtare, pjesé e procesit té “konsultimit” té
projekt-VKM-sé, pérpara se té dérgohet dhe té jeté pjesé e diskutimeve né mbledhjen e
Késhillit té Ministrave.

Duhet theksuar gjithashtu se Ministria e Drejtésisé, ka plotésuar kérkesa té méparshme
pér vénie né dispozicion té relacioneve té projekt-VKM-ve, si edhe té mendimeve qé
Ministria e Drejtésisé ka shprehur pér to. Mendimet e shprehura, né ¢do rast jané té
karakterit institucional.

Ndryshimi i praktikés institucionale éshté i pashpjegueshém dhe i pabazuar né ligj.
Rrjedhimisht, relacioni pérfundimtar qé shogéron projekt-VKM-né, si njé dokument
zyrtar, qé nuk i nénshtrohet asnjé kufizimi ligjor, pérbén njé informacion publik, i cili
duhet véné né dispozicion sipas kérkesés pér informim né ushtrim té njé té drejte
kushtetuese. Refuzimi pér vénien né dispozicion té kétij informacioni éshté njé akt i
paligjshém, i cili shkel té drejtén kushtetuese pér informim té ¢do gytetari”.

NE¢ vijim, ankuesja kérkon nga Zyra e Komisionerit, ushtrimin e kompetencave qé i njeh
ligji pér rastet e refuzimit t€ dhénies sé€ informacionit si dhe urdhérimin e Autoritetit
Publik pér dhénien e informacionit/dokumentacionit té cituar si mé sipér.

Zyra e Komisionerit pas shqyrtimit paraprak té€ ankesave, bazés ligjore dhe rrethanave té
faktit t€ paraqitura né to, vlerésoi se ankesat pé€rmbushin kriteret formale ligjore, té
pércaktuara n€ nenin 24 té ligjit nr. 119/2014 “Pér t€ drejtén e informimit” (n€ vijim
CCLDI”).

Né ndjekje t€ procedurés pér shqyrtimin administrativ t& ¢éshtjes, si hap paraprak pérpara
martjes s€ vendimit, né pérputhje me nenin 10 t& ligjit nr. 44/2015 “Kodi i Procedurave
Administrative 1 Republikés s€ Shqipérisé€”, i cili parashikon: “Organi publik siguron gé
té gjitha palét dhe persona té tjeré té pérfshiré né proceduré té jené né gjéndje té ndjekin

dhe té mbrojné té drejtat dhe interesat e tyre ligjoré né ményré sa mé efektive dhe té lehté
té jeté e mundur”, Zyra e Komisionerit, me shkresat nr. 1836/1 prot., dhe nr. 1845/1 Prot.,
daté 02.11.2022, kérkoi nga Autoriteti Publik qéndrimin né€ lidhje me pretendimin e
ngritur nga ankuesja, si dhe sqarime né lidhje me disponimin e dokumentacionit t&
kérkuar.

Autoriteti Publik, népérmjet shkresés nr. 5775/1 Prot., daté 09.11.2022, regjistruar prané
Zyrés s€ Komisionerit me nr. 1845/2 Prot., daté 11.11.2022, ka kthyer pérgjigje duke
refuzuar vendosjen né dispozicion t€ informacionit t€ kérkuar me argumentin se: “..Né
bazé t¢ ligjit nr. 9000, daté 30.1.2003 “Pér organizimin dhe funksionimin e Késhillit
té Ministrave” dhe vendimit té Késhillit té Ministrave nr. 584/2003, “Pér miratimin
e rregullores sé Késhillit t¢ Ministrave”, i ndryshuar, né mbledhjet e Késhillit té
Ministrave shqyrtohen dhe miratohen projektaktet e propozuara nga ministrat
pérkatés dhe né raste té vecanta dhe me té pakta, mund té pérfshihen ¢éshtje té tjera
qé nuk lidhen me fto.

Sipas nenit 16 té ligjit nr. 9000/2003, gjaté mbledhjes, ministrat kané té drejté té
shfaqin mendimin e tyre mbi projektaktet qéjané dérguar paraprakisht pér mendim
sipas nenit 24 té ligjit. Mé tej, pika 62 e vendimit té Késhillit té Ministrave nr.
584/2003, “Pér miratimin e rregullores sé Késhillit té Ministrave", i ndryshuar,
parashikon se: “Drejtuesi i mbledhjes paraget thelbin e projektaktit, i kérkon
ministrit propozues, nése ka komente lidhur me propozimin e tij dhe mé pas fton
anétaret e tjeré té Késhillit té Ministrave pér té shprehur mendimin e tyre.”.

Né kété kuptim, mendimi i dhéné nga Ministri i Drejtésisé dhe/ose ¢do anétar tjetér
i Késhillit té Ministrave, i cili pasqyrohet né relacionin shpjegues té projektaktit, éshté
pjesé e pandashme e procesit té shqyrtimit dhe miratimit té projektakteve né mbledhjen
e Késhillit té Ministrave. Gjaté mbledhjes, anétari merr pjesé duke u shprehur, bazuar
né mendimin qé ka dhéné paraprakisht mbi projektvendimin gjaté procesit té hartimit
dhe bashkérendimit té projektakteve. Né rastin konkret, nuk béhet fjalé thjesht dhe
vetém pér njé dokument té zakonshém té pérpiluar, por pér njé dokument i cili éshté
né funksion té njé procesi i cili kalon né disa hallka dhe pjesé pérbérése thelbésore e
hallkés kryesore, mbledhjes sé Késhillit t¢ Ministrave.

Né lidhje me karakterin e mendimeve té paraqitura né mbledhjen e Késhillit té
Ministrave, sillet né vémendje anétari i Késhillit té Ministrave éshté pjesé e mbledhjes
sé tij pikerisht pér shkak té cilésisé sé tij si njé organ publik. Sipas nenit 95/1 té
Kushtetutes “Késhilli i Ministrave pérbéhet nga Kryeministri, zévendéskryeministri dhe
ministrat”, nga ku rezulton se Késhilli i Ministrave éshté njé organ kolegjial éshté i
peérbéré nga mjaft organe individuale.

Pér nga natyra, struktura dhe ményra e marrjes sé vendimeve, ministri éshté njé organ
monokratik/individual, ku njé person té vetém i jané veshur té gjitha kompetencat dhe
cilésité e njé organi publik. Si i tillé, anétari i Késhillit t¢ Ministrave nuk merr pjesé né
mbledhje si njé person fizik i ¢farédoshém, por si njé organ publik mé vete. Pér shkak té
natyrés sé kétij institucioni dhe ményrés sé marrjes sé vendimeve, ¢do akt i nénshkruar

nga Ministri éshté akt i cili reflekton nga njéra ané bindjen dhe mendimin e tij dhe,
nga ana tjetér, pérgjegjésiné qé ai mbart pér pérmbushjen e detyrimeve Kushtetuta dhe
ligji i kané ngarkuar. Né kéto kushte, pér shkak se procesi i hartimit, té akteve nga
Késhilli i Ministrave éshté njé proces i njé natyre té vecanté, ku pérfshihet edhe
detyrimi pér té ruajtur konfidencialitetin e mbledhjes, né kété rast, dokumentet
institucionale qé mbajné nénshkrimin e tij shprehin pikérisht mendimin e tij.

Nése relacioni do té shihej si njé dokument i shképutur nga mbledhja e Késhillit té
Ministrave, publikimi i relacionit, do té konsiderohej si shprehje mospajtimi me
vendimin e marré nga Késhilli i Ministrave, pavarésisht se mé pas, géndrimet
dakordésohen. Pra, publikimi i relacionit shpjegues dhe rrjedhimisht edhe i mendimit
né njé situate té tillé do sillte si pasojé shkeljen e detyrimit sipas pikés 1, té nenit 17
té ligjit nr. 9000/2003. Né vijim té argumenteve duke gené se mendimet e dhéna gjaté
fazés sé hartimit dhe bashkérendimit té projektakteve jané baza mbi té cilén zhvillohen
vierésimet, debate dhe raportimet, publikimi i tyre sjellin si pasojé shkeljen e parimit té
kofidencialitetit té tyre sipas pikés 2, té po té njéjtit nen.

Pikat 1 dhe 2 té nenit 17 té ligjit nr. 9000/2003 nuk pérmbajné parashikime té
veguara nga njéra tjetra, por jané plotésuese dhe né harmoni me géllim garantimin e
parimeve té besueshmérisé dhe solidarésisé me qéllim mbajtjen e njé qéndrimi té
pérbashkét té anétaréve té Keshillit té Ministrave. Né té kundért, nése mendimet
anétaréve té Késhillit té Ministrave mbi projektaktet, té cilat pasqyrohen né relacion,
publikohen pérmes publikimit té kétij té fundit, atéheré éshté e nevojshme qé neni 17 i
ligjiit té vendose detyrime mbi pérkrahjen e vendimmarrjes dhe ruajtien e
konfidencialitetit t¢ vlerésimeve dhe debateve gjaté mbledhjes pér shkak se tashmé
mendimi éshté publikuar dhe né ményre indirekte edhe vierésimet e debatet jané té
njohura nga publiku.

Né lidhje me pretendimin se vendosja né dispozicion e relacionit nuk cénon
konfidencialitetin e mbledhjes, sillet né vémendje se pasqyrimi i mendimeve té anétaréve
té KM dhe shpjegimi mbi pranimin ose refuzimin e komenteve, i shérben pikérisht
debateve né mbledhjen e KM. Pérmes késaj forme, té gjithé anétarét e KM kané mundési
té njihen me mendimet e anétaréve té tjere, dhe né fund té krijojné bindjen e tyre qé e
shprehin pérmes votés.

Ligji nr. 119/2014 pérbén ligjin kuadér qé parashikon té drejtén e informimit té
qytetaréve, duke parashikuar edhe kufizimet pérkatése. Megjithaté, né rastin konkret
ndodhemi pérballé njé konflikti t¢é normave pasi ligji i posagém, nr. 9000/2003,
parashikon dhénien e relacioneve/mendimeve tée ministrave dhe sipas argumenteve té
sipércituara edhe kofidencialitetin e tyre, ndérsa ligji nr. 119/2014 parashikon bérjen
publike té ¢do informacioni qé disponohet nga autoriteti publik.

Né kété rast, nevojitet ti referohemi vendimit nr. 20 daté 20.04.2021, té¢ Gjykatés
Kushtetuese gé pér rastet e konfliktit té normave, éshté shprehur se: "ndérmjet normave
mefuqi té ndryshme juridike, norma me fuqi mé té larté ka epérsi né raport me normén
tjetér, (lex superior derogat inferiori). Ndérsa né rastin e normave me té njéjtén fuqi

juridike, Gjykata thekson se zbatohen parimet, sipas té cilave norma e posagme ka epérsi
ndaj normés sé pérgjithshme (lex specialis derogat generali) dhe se norma gé ka hyré
né fuqi mé voné kapérparési nga norma e méparshme”.

Né kushtet kur kéto ligje kané fuqi té ndryshme juridike pasi ligji nr. 9000/2003 éshté
miratuar me tri té pestat e té gjithé anétaréve té Kuvendit né bazé té shkronjes "a'!
té pikés 2, té nenit 81 té Kushtetutés sé Republikés sé Shqipérisé, normat e tij kané
epérsi ndaj ligjit nr. 119/2014".

Me qéllim marrjen e njé vendimi sa mé objektiv, né zbatim té nenit 24/3 t& LDI, né t&
cilin citohet se: “Me marrjen e ankesés, Komisioneri pér té Drejtén e Informimit dhe
Mbrojtien e té Dhénave Personale... Kur e sheh té nevojshme, zhvillon njé seancé
dégjimore publike me pjesémarrjen e paléve”, si edhe bazuar dhe né nenin 87 té ligjit
nr.44/2015 “Kodi i Procedurave Administrative i Republikés s€ Shqipérisé”, me shkresén
nr. 1845/5 Prot., dat€ 02.12.2022, Komisioneri ftoi palét né njé seancé dégjimore. Seancé
e cila u zhvillua me daté 07.12.2022 né mungesé té ankueses, e cila me e-mail-in daté
07.12.2022, béri me dije mbi pamundésiné pér pjes€émarrjen fizike té saj.

Ankuesja, gjithashtu, sipas kérkesés s€¢ Zyrés s€¢ Komisionerit, vendosi né€ dispozicion
parashtrimet me shkrim mbi t€ cilat i géndroi ankesave dhe mbéshteti vijimin e ankimeve.

Koordinatori pér t& drejtén e informimit prané Autoriteti Publik, prezent né seancén
dégjimore, rikonfirmoi géndrimin e reflektuar né shkresés nr. 5775/1 Prot., daté
09.11.2022, regjistruar prané Zyrés s€¢ Komisionerit me nr. 1845/2 Prot., dat€ 11.11.2022.

Pas konsultimit t& legjislacionit pérkat€s dhe dokumentacionit té¢ administruar gjaté
hetimit administrativ, Komisioneri konstaton se argumentet e dhéna nga Autoriteti Publik
pér mos vénien né dispozicion t€ dokumentacionit nuk géndrojné.

NE& nenin 2, t€ LDI parashikohet se: “Autoritet publik” éshté ¢do organ administrativ i
parashikuar né legjislacionin né fuqi pér procedurat administrative, organet ligjvénése,
gjvgésore dhe ato té prokurorisé sé ¢do niveli, organet e njésive té geverisjes vendore té
¢do niveli, organet shtetérore dhe entet publike, té krijuara me Kushtetuté ose me ligj”.
Né kuptim t€ kétij parashikimi, Ministria e Drejtésisé éshté Autoritet Publik dhe subjekt
1 LDI, pér rrjedhojé detyrohet pér zbatimin e tij, duke garantuar njohjen e publikut me
informacion né€ kuadér té transparencés.

Ndérkohé, n€ nenin 1 t&€ ligjit nr. 9000, daté 30.01.2003 “Pér organizimin dhe
funksionimin e Késhillit t€ Ministrave”, pércaktohet se: “Ky ligj rregullon organizimin
dhe funksionimin e Késhillit té Ministrave, té Kryeministrit, t¢ Zévendéskryeministrit, té
ministrit, té institucioneve né varési té tyre, té Sekretarit té Pérgjithshém té Keéshillit té
Ministrave, marrédhéniet ndérmjet tyre, si dhe aktet nénligjore, qé nxjerrin kéto organe”.
Gjithashtu, vendimi nr. 584, daté 28.8.2003 “Pé&r miratimin e rregullores s& K&shillit té
Ministrave”, 1 ndryshuar, né Kreun I, parashikon se: “Kjo rregullore ka si géllim
pércaktimin e rregullave dhe procedurave lidhur me: a) pérgatitien dhe paragqitjen e

projektakteve, si dhe shqyrtimin e tyre ne Késhillin e Ministrave;, b) organizimin e
mbledhjeve te Keéshillit te Ministrave...”

Né kéto kushte, neni 17 1 ligjit nr. 9000, daté 30.01.2003 “Pér organizimin dhe
funksionimin e Késhillit t€¢ Ministrave”, i cituar nga Autoriteti Publik, i cili parashikon
se: “1. Anétarét e Késhillit t¢ Ministrave duhet t’i respektojné vendimet e marra né
mbledhjet e Késhillit t¢ Ministrave. Ata duhet té ménjanojné né ményré té vegcanté ¢do
shprehje mospajtimi dhe té mbrojné ose té pérkrahin vendimet e lartpérmendura,
pavarésisht nga fakti nése kané marré pjesé ose jo né mbledhje, ose nése kané votuar pro
ose kundér tyre. 2. Vlerésimet, debatet dhe raportimet mbeten kofidenciale”, i referohet
konkretisht organizimit dhe funksionimit t&€ mbledhjeve té anétaréve t€ Keéshillit té
Ministrave, lidhur me diskutimet/vlerésimet dhe jo akteve té cilat prodhohen/pérpilohen
nga autoritetet publike né kuadér t& detyrés sé tyre funksionale.

Né pikén 1 t€ nenit 25 t€ ligjit t&€ sipércituar parashikohet se: “I. Propozimet e
projektakteve, qé paraqiten pér shqyrtim e miratim né Késhillin e Ministrave, duhet té
pérmbajné projektaktin, relacionin, mendimet ose vérejtiet e ministrive ose te
institucioneve te interesuara...”

Gjithashtu, né vendimin nr. 584, daté 28.8.2003 “Pér miratimin e rregullores s¢ Késhillit
té Ministrave”, 1 ndryshuar, né Kreun VI “Paragqitja e projektakteve pér shqyrtim né
Késhillin e Ministrave”, parashikohet se: 43. Né pérfundim té procesit té hartimit dhe té
bashkérendimit me mendimet e ministrave dhe té drejtuesve té institucioneve té
interesuara, ministri propozues paraqet projektaktin pér shqyrtim né mbledhjen e
Keéshillit té Ministrave. 44. Projektakti, relacioni shpjegues, dokumentet e pércaktuara né
pikén 45 té késaj rregulloreje, né dy kopje origjinale, sé bashku me shkresén pércjellése
i dérgohen Sekretarit té Pérgjithsheém té Késhillit té Ministrave, té paktén 10 dité pérpara
datés sé caktuar pér mbledhjen e Késhillit té Ministrave. 45. Propozimet e projekteve
shogérohen me: a) projektaktin e bashkérenduar me ministrité pérkatése; b) relacionin
shpjegues, i cili pérveg té dhénave té parashikuara né pikat 19 dhe 20 té kreut té katért té
késaj rregulloreje, duhet té pérmbajé edhe shpjegime pér arsyet e mosreflektimit té
vérejtjeve ose sugjerimeve té béra nga ministrité e interesuara, c) mendimet e ministrave
dhe té drejtuesve té institucioneve té interesuara. Né ¢do rast mendimi i Ministrit té
Drejtésisé duhet té shogérojé projektaktin, ¢) tekstin e ploté té traktatit a marréveshjeve
ndérkombétare, né gjuhé té huaj dhe né shqip, té vértetuar zyrtarisht nga Ministria e
Drejtésisé, kur projektakti ka kété objekt.”

Rrjedhimisht, referuar dispozitave té sipércituara, kéto akte, té€ cilat pérpilohen/
regjistrohen prané Autoritetit Publik dhe jan€ pjesé€ detyruese q€ shogérojné projektaktin
pérkatés, pérbéjné informacion publik né€ kuptim té pikés 2, t€ nenit 2, t&€ LDI, né té cilén
parashikohet se, “informacion publik” konsiderohet ¢do e dhéné e regjistruar né ¢farédo
lloj forme dhe formati, gjaté ushtrimit té funksionit publik pavarésisht nése éshté
pérpiluar ose jo nga Autoriteti Publik”.

Pér sa mé sipér, Komisioneri vleréson se, nuk jemi pérpara konfliktit t€ normave juridike
midis ligjit t€ posagém dhe LDI, sipas argumentit t&€ pérdorur nga Autoriteti Publik, pasi
kéto legjislacione rregullojné dy fusha veprimtarie t&€ ndryshme.

N¢é kéto kushte, legjislacioni qé rregullon té drejtén e njohjes me informacionin qé
prodhohet ose mbahet nga autoritetet publike éshté LDI, ligj ky i cili parashikon bérjen
publike té informacionit qé disponohet nga kéta té fundit.

Por, edhe nése ky dokumentacion publik do té kishte aspekte konfidenciale, ashtu si
pretendon Autoriteti Publik, n€ frymén e pikés 6 t& nenit 17 té ligjit nr. 119/2014 “Pér t&
drejtén e informimit”, sipas té cilit “Nése kufizimi prek vetém njé pjesé té informacionit
té kérkuar, pjesa tjetér nuk i refuzohet kérkuesit. Autoriteti Publik tregon qarté pjesét e
dokumentacionit pérkatés qé jané refuzuar, si dhe né bazé té cilés piké té kétij neni éshté
béré ky refuzim”, ai duhet té kishte vlerésuar kufizimin e pjeséve t€ cilat sipas gjykimit
té tij 1 nénshtrohen kufizimeve té trajtuara mé sipér, duke véné né dispozicion té kérkuesit
pjesén tjetér té tij.

Konstatohet gjithashtu se, Autoriteti Publik né€ asnjé moment nuk ka argumentuar apo
cituar se né€ cilén piké t€ nenit 17 t&€ LDI e mbéshtet qéndrimin e tij lidhur me mosvénien
né dispozicion t€ dokumentacionit t&€ kérkuar. Pasi, €shté ky nen i cili parashikon
mundésiné e kufizimit e t€ drejtés pér informim, shkaget dhe arsyet g€ mund té ¢ojné njé
autoritet pér t€ kufizuar t€ drejtén pér informim, si dhe rastet pérjashtimore nga ky
rregullim.

Theksojmé se e drejta pér t’u informuar €shté njé prej t€ drejtave themelore té njeriut, e
parashikuar né nenin 23 té Kushtetutés sé Republikés s¢ Shqipéris€. Kjo e drejté€ duhet
paré e lidhur ngushté me parimin e transparencés dhe llogaridhénies, si njé shtyll€ tjetér
themelore e shtetit t€ s€ drejt€s. Funksionimi i tyre do té ishte né interesin e t€ dy paléve.

Né pikén 3 t€ nenit 3 t€ LDI parashikohet se, “Cdo person ka té drejté té njihet me
informacionin publik, népérmjet dokumentit origjinal ose duke marré njé kopje té tij né
formén ose formatin qé mundéson akses té ploté né pérmbajtjen e dokumentacionit”.

PER KETO ARSYE

Bazuar né€ shkronjat b) dhe ¢) té pikés 5 té nenit 24, nenit 10 dhe 12 té ligjit nr. 119/2014
“Pér t€ drejtén e informimit”, shkronjén a) t€ pikés 1 t€ nenit 18 t& ligjit nr. 49/2012
“Pér organizimin dhe funksionimin e gjykatave administrative dhe gjykimin e
mosmarréveshjeve administrative”, i ndryshuar,

VENDOS A:

1. Pranimin e ankesave nr. 1836 Prot., dhe nr. 1845 Prot dat€ 26.10.2022 t€ znj.
, kundér Autoritetit Publik “Ministria e Drejtésisé€”, me objekt “Ankim ndaj
refuzimit pér dhénie informacioni dhe kopje té dokumenteve zyrtare”.
2. Urdhérimin e Autoritetit Publik, pér vénien né dispozicion t&€ dokumentacionit sipas
kérkesave pér informacion daté 04.10.2022 dhe daté 10.10.2022, duke respektuar

kufizimet, né pérputhje me pikén 6 t& nenit 17 t& ligjit nr. 119/2014 “Pér t€ drejtén e
informimit”, brenda datés 06.01.2023.

3. Kundér kétij vendimi palét kané t€ drejté€n e ankimit n€ Gjykatén Administrative
Tirané, brenda 45 ditéve nga marrja dijeni, sipas nenit 25 t& Ligjit nr. 119/2014 “Pér
té drejtén e informimit”.

4. Ky vendim u shpall sot né daté 23.12.2022.

KOMISIONERI

Besnik Dervishi

